
              Հայաստանի  Հանրապետության  կառավարության  «Հայաստանի Հանրապետության տարածքում  
բազային և շարժական ռադիոմոնիթորինգի համակարգի ռազմավարությունը հաստատելու մասին» 
      որոշման նախագծի վերաբերյալ առաջարկությունների և առարկությունների մասին
	հհ
	Առաջարկության, առարկության հեղինակը
	Առաջարկության, առարկության բովանդակությունը
	Եզրակացություն

	1.
	ՀՀ 
ֆինանսների նախարարություն

03.11.2017թ.

թիվ 01/6-2/20040-17

	Նախագծով հաստատվող ՀՀ տարածքում բազային և շարժական ռադիոմոնիթորինգի համակարգի ռազմավարության նպատակն է ՀՀ ամբողջ տարածքում ռադիոմոնիթորինգի աշխատանքի արդյունավետ և ամբողջական կազմակերպման իրականացման համար ներդնել ռադիոմոնիթորինգի ամբողջական ցանց՝ համալրված վերջին սերնդի սարքավորումներով, որն էլ պետք է կազմված լինի սպասարկվող, ոչ սպասարկվող և շարժական կայաններից: Մինչդեռ, ներկայացված չեն վերջինիս ֆինանսական գնահատականները և ֆինանսավորման աղբյուրները:

Այս կապակցությամբ հայտնում ենք, որ եթե ռադիոմոնիթորինգի ամբողջական ցանցի ստեղծումը, ինչպես նաև վերջինիս հետագա սպասարկումն ու պահպանումը ենթադրում են ՀՀ պետական բյուջեից լրացուցիչ միջոցների հատկացման անհրաժեշություն` վերջինիս վերաբերյալ կարծիք, ինչպես նաև Նախագծի՝ բյուջետային բնագավառում կարգավորման ազդեցության գնահատման եզրակացություն հնարավոր է ներկայացնել միայն Նախագիծը ՀՀ կառավարության 05.10.2017թ. «Պետական եկամուտների և ծախսերի վրա ազդեցություն ունեցող ռազմավարական փաստաթղթերի  մշակման, ներկայացման և հսկողության իրականացման մեթոդական հրահանգին հավանություն տալու մասին» N 42 արձանագրային որոշման պահանջներին համապատասխան ներկայացնելու պարագայում:

Միաժամանակ, առաջարկում ենք Նախագիծը ներկայացնել ՀՀ կառավարության արձանագրային որոշման տեսքով կամ Նախագծի նախաբանում հղում կատարել այն իրավական ակտին, որի հիման վրա նախատեսվում է ընդունել տվյալ որոշումը, քանի որ այն կրում է նորմատիվ բնույթ (հիմք` ՀՀ կառավարության 2012 թվականի ապրիլի 5-ի «Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին» N 13 արձանագրային որոշման 1-ին կետով հաստատված հավելվածի 252-րդ կետ):
	Չի ընդունվել:

    Նկատի  ունենալով, որ ներկայացված նախագիծը ՀՀ  բյուջից ֆինանսական միջոցներ չի պահանջում:  2018 թվականին ՀՀ  տրանսպորտի, կապի և տեղեկատվական տեխնոլոգիաների նախարարության կողմից նախատեսվում է մշակել «Հայաստանի Հանրապետության տարածքում բազային և շարժական ռադիոմոնիթորինգի համակարգի ներդրման ծրագիրը հաստատելու մասին» ՀՀ կառավարության որոշման նախագիծ, որը կկազմվի ՀՀ կառավարության 05.10.2017թ. թիվ 42 արձանագրային որոշման պահանջներին համապատասխան:

Չի ընդունվել:

Նախագիծը նորմատիվ բնույթ չի կրում:



	2.
	ՀՀ առողջապահության նախարարություն
02.11.2017թ.

թիվ ԼԱ/11.1/13637-17 
	   1.Ռադիոմոնիթորինգի ցանցի կառուցման և շահագործման ընթացքում անհրաժեշտ է ապահովել ՀՀ առողջապահության նախարարի 2006 թվականի օգոստոսի 16-ի «Ռադիոհաճախականության տիրույթի էլեկտրամագնիսական ճառագայթումներ (ՌՀԷՄՃ) սանիտարական կանոններ և նորմեր N 2.1.8-010-06 հաստատելու մասին» N 933-Ն հրամանով սահմանված նորմերի և պահանջների կատարումը:
     2.Նախագիծն անհրաժեշտ է համապատասխանեցնել օրենսդրական տեխնիկայի, ինչպես նաև ՀՀ կառավարության 2015 թվականի հունվարի 22-ի թիվ 2 արձանագրային որոշման պահանջներին:

      «ՀՀ տարածքում բազային և շարժական ռադիոմոնիթորինգի համակարգի ռազմավարությունը հաստատելու մասին» Հայաստանի Հանրապետության կառավարության որոշման նախագծի ընդունումն առողջապահության բնագավառի վրա ազդեցություն չի ունենա:  
	Ընդունվել է ի գիտություն:
.    
ՀՀ կառավարության 2015 թվականի հունվարի 22-ի թիվ 2 արձանագրային որոշումն ուժը կորցրած է ճանաչվել ՀՀ կառավարության 05.10.2017թ. թիվ 42 արձանագրային որոշմամբ: 


	3.
	ՀՀ 

տնտեսական զարգացման և ներդրումների նախարարություն
08.11.2017թ.

թիվ 05/09.1.3/11100-17
	Դիտողություններ և
առաջարկություններ չունի:

   Նախագծի` մրցակցության բնագավառում կարգավորման ազդեցության գնահատման նպատակով իրականացվել են նախնական դիտարկումներ:

    Գնահատման նախնական փուլում պարզ է դարձել, որ Նախագծով նախատեսվում է Հայաստանի Հանրապետության ամբողջ տարածքում ներդնել շուրջօրյա ռադիոմոնիթորինգի համակարգ:

    Նախագծով կարգավորվող շրջանակները չեն առնչվում որևէ առանձին ապրանքային շուկայի հետ, ուստի և Նախագծի ընդունմամբ որևէ առանձին ապրանքային շուկայում մրցակցային դաշտի վրա ազդեցությունը բացակայում է: 

     Հիմք ընդունելով նախնական փուլի արդյունքները` արձանագրվել է Նախագծի ընդունմամբ մրցակցային միջավայրի վրա զգալի ազդեցություն չհայտնաբերվելու եզրակացություն:
    Նախագծի գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ:

    Գնահատման նախնական փուլում պարզ է դարձել, որ Նախագծով նախատեսվում է Հայաստանի Հանրապետության ամբողջ տարածքում ներդնել շուրջօրյա ռադիոմոնիթորինգի համակարգ:

     Հաշվի առնելով վերոգրյալը` Նախագծի ընդունման և կիրարկման արդյունքում գործարար և ներդրումային միջավայրի վրա նախատեսվում է չեզոք ազդեցություն: 
	

	4.
	ՀՀ բնապահպանության նախարարություն
03.11.2017թ.

թիվ 1/05.3/12699-17

	  Դիտողություններ և
առաջարկություններ չունի:

      1.«Հայաստանի Հանրապետության տարածքում բազային և շարժական ռադիոմոնիթորինգի համակարգի ռազմավարությունը հաստատելու մասին» Հայաստանի Հանրապետության կառավարության որոշման նախագծի (այսուհետ` Որոշում) ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

2. Որոշման նախագծի չընդունման դեպքում շրջակա միջավայրի oբյեկտների վրա բացասական հետևանքներ չեն առաջանա:

3. Որոշման նախագիծը բնապահպանության ոլորտին չի առնչվում, այդ ոլորտը կանոնակարգող իրավական ակտերով ամրագրված uկզբունքներին և պահանջներին չի հակասում: 

Որոշման կիրարկման արդյունքում բնապահպանության բնագավառում  կանխատեuվող հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում  է: 
	

	5.
	ՀՀ 
աշխատանքի և սոցիալական հարցերի նախարարություն
31.10.2017թ.
թիվ ԱԱ/ՀՄ-2-2/11236-17
	Դիտողություններ և
առաջարկություններ չունի:

   «Հայաստանի Հանրապետության տարածքում բազային և շարժական ռադիոմոնիթորինգի համակարգի ռազմավարությունը հաստատելու մասին» ՀՀ կառավարության որոշման նախագծի (այսուհետ` նախագիծ) սոցիալական պաշտպանության ոլորտում կարգավորման ազդեցության գնահատումը կատարվել է «Իրավական ակտերի մասին» ՀՀ օրենքի 27.1 հոդվածի և ՀՀ կառավարության 2010 թվականի հունվարի 14-ի թիվ 18-Ն որոշման համաձայն:

      Նախագծի սոցիալական պաշտպանության ոլորտում կարգավորման ազդեցության գնահատումը կատարվել է սոցիալական պաշտպանության  ոլորտի և դրա առանձին ենթաոլորտների իրավիճակի բնութագրիչների և դրանց ինդիկատորների հիման վրա:

          Նախագիծը`

     ա) ռազմավարական կարգավորման ազդեցության տեսանկյունից ունի չեզոք ազդեցություն.

     բ) շահառուների վրա կարգավորման ազդեցության տեսանկյունից ունի չեզոք ազդեցություն:
	

	6.
	ՀՀ ԿԱ
ազգային անվտանգության      ծառայություն 
07.11.2017թ.

թիվ 11/894
	1. Հավելվածի «Սպեկտրի օգտագործման մոնիտորինգի նպատակները» գլխի նախավերջին պարբերությունում «,ավտոճանապարհային, ավիա և երկաթուղային» բառերը փոխարինել «ավիա, երկաթուղային և ավտո» բառերով:
             Նույն գլխի պարբերությունում անհրաժեշտ է հստակեցնել թե ինչ «կապի ոլորտի անվտանգության ռազմավարության ծրագրի» մասին է խոսքը:
2. «Իրավիճակի նկարագրությունը և հիմնական խնդիրները» գլխի 1-ին պարբերության 3-րդ նախադասությունը թերի է:
     Նույն գլխի 1-ին պարբերության վերջից 2-րդ և 3-րդ նախադասությունները կրկնվում են:
3. «Սպասարկվող, ոչ սապասարկվող և շարժական կայանների պլանավորում» գլխի 8-րդ պարբերությունում «կառուցման» բառից առաջ ավելացնել «կայանների» բառը:

    Նույն գլխի 9-րդ պարբերությունից հանել «ներդրման» բառը, իսկ «շրջանակներում» բառը  փոխարինել «մշակման ընթացքում» բառերով: 
4. Նախագծին անհրաժեշտ է համարակալել «Իրավական ակտերի մասին» ՀՀ օրենքի 41-րդհոդվածի պահանջներին համապատասխան:   
	Ընդունվել է: 

Կատարվել է համապատասխան փոփոխություն:

Ընդունվել է: 

Կատարվել է համապատասխան փոփոխություն:

Ընդունվել է: 

Կատարվել է համապատասխան փոփոխություն:

Ընդունվել է:

Կատարվել է համապատասխան փոփոխություն:

	7.
	ՀՀ  Ոստիկանություն
02.11.2017թ.
թիվ 01/23/3671-17
	Դիտողություններ և
առաջարկություններ չունի:
	

	8.
	ՀՀ

 արտակարգ իրավիճակների նախարարություն

01.11.2017թ.

թիվ1/02.2/12251-17 
	  1.«Սպեկտրի օգտագործման մոնիթորինգի նպատակները» բաժնի 7-րդ պարբե​րության 2-րդ նախադասության «ինչես նաև ՊՆ և Ոստիկանության» բառերը խմբագրել հետևյալ բովանդակությամբ՝ «ինչպես նաև ՀՀ ՊՆ, ՀՀ ԱԻՆ և ՀՀ ԿԱ ՀՀ ոստիկանության», իսկ 8-րդ նախադասության «ՀՀ ազգային անվտանգության ծառայության, այնպես էլ ՀՀ Պաշտպանության նախարարության ու Ոստիկանության» բառերը խմբագրել հետևյալ բովանդակությամբ՝                              «ՀՀ ԿԱ ԱԱԾ այնպես էլ ՀՀ ՊՆ, ՀՀ ԱԻՆ ու ՀՀ ԿԱ ՀՀ ոստիկանության»:
 2.«Իրավիճակի  նկարագրությունը  և  հիմնական խնդիրները» բաժնի 2-րդ պարբե​րության 1-ին նախադասության մեջ հստակեցնել թե ինչ դեպքի մասին է խոսքը:
    3.«Իրավիճակի նկարագրությունը և հիմնական խնդիրները» բաժնի 2-րդ պարբե​րությունում «Օպերատիվությունն ապահովելու համար պետք է իրականացվի շուրջօրյա ռադիոհսկում» նախադասությունը կրկնվում է 2 անգամ, հաջորդ նախադասության «ավիա, երկաթուղային և ավտո մայրուղիների» բառերը խմբագրել հետևյալ բովանդակությամբ՝ «ավիաուղեգծերի, երկաթուղային գծանցերի և   ավտոմայրուղիների»:
    4.«Սպասարկվող, ոչ սպասարկվող և շարժական կայանների պլանավորում» բաժնի 1-ին պարբերությունում հստակեցնել «ՀՀԿ» հապավումը ինչպես նաև նախագծում ներառված բոլոր հապավումները, իսկ 2-րդ պարբերության «ք.Գյումրի» բառից առաջ ավելացնել «1-ական՝» բառը:
	Ընդունվել է:

Կատարվել է համապատասխան փոփոխություն:
Ընդունվել է:

Կատարվել է համապատասխան փոփոխություն:

Չի ընդունվել:
    Ընդունվել է  6-րդ կետի 1-ին ենթակետի  առաջարկները:

Ընդունվել է:

Կատարվել է համապատասխան փոփոխություն:



	9.
	ՀՀ պաշտպանության նախարարություն
23.11.2017թ.

թիվ ՊՆ/510-1654
	«Սպասարկվող, ոչ սապասարկվող և շարժական կայանների պլանավորում» բաժինը նախատեսել որպես միջոցառումների ցանկ` դրանում ներառելով կատարման ենթակա աշխատանքները, ժամանակացույցը և կատարող մարմինները, միաժամանակ կատարման ենթակա աշխատանքներին ներգրավելով նաև ՀՀ զինված ուժերի իրավասու ծառայությունների մասնագետներին:
	Ընդունվել է ի գիտություն:

Նկատի ունենալով, որ 2018 թվականին ՀՀ տրանսպորտի, կապի և տեղեկլատվական տեխնոլոգիաների նախարարության կողմից մշակվելու է «Հայաստանի Հանրապետության տարածքում բազային և շարժական ռադիոմոնիտորինգի համակարգի ներդրման ծրագիրը հաստատելու մասին» ՀՀ կառավարության որոշման նախագիծը, որում սահմանվելու է նաև իրականացվելիք միջոցառումները և ժամանակացույցը, հաշվի կառնվի ծրագիրը կազմելիս:

	10.
	ՀՀ հանրային ծառայությունները կարգավորող հանձնաժողով 

01.11.2017թ. 

թիվ ՌՆ/1/1/840-17
	  Ներկայումս հանրապետությունում գործող ռադիոմոնիթորինգի համակարգը տեխնիկական հագեցվածությամբ զգալիորեն զիջում է տարածաշրջանի երկրներում գործող ռադիոմոնիթորինգի համակարգերին։

Նշված ռազմավարության արդյունավետ իրականացման համար անհրաժեշտ է սահմանել համապատասխան միջոցառումների ժամանակացույց, ինչը նախատեսված է նաև ՀՀ կառավարության 2017 թվականի հունվարի 12- «Հայաստանի Հանրապետության կառավարության 2017 թվականի գործունեության միջոցառումների ծրագիրը և գերակա խնդիրները հաստատելու մասին» N122-Ն որոշման 1-ին հավելվածի 30-րդ կետով։   
	Ընդունվել է ի գիտություն:

Նկատի ունենալով, որ 2018 թվականին ՀՀ տրանսպորտի, կապի և տեղեկլատվական տեխնոլոգիաների նախարարության կողմից մշակվելու է «Հայաստանի Հանրապետության տարածքում բազային և շարժական ռադիոմոնիթորինգի համակարգի ներդրման ծրագիրը հաստատելու մասին» ՀՀ կառավարության որոշման նախագիծը, որում սահմանվելու է նաև իրականացվելիք միջոցառումները և ժամանակացույցը:

	11.
	ՀՀ արդարադատության նախարարություն

23.11.2017թ. 

թիվ 01/14/21019-17
	   1/Նախագծի անվանումից անհրաժեշտ է հանել  <Ն> տառը, քանի որ տվյալ նախագիծն իր բնույթով արձանագրային է՝ ելնելով <Իրավական ակտերի մասին> ՀՀ օրենքի 2-րդ հոդվածի 3-րդ մասի պահանջներից: Քանի որ նախագիծն իր մեջ չի պարունակում իրավական նորմեր, նախագիծն անհրաժեշտ է լրացնել <արձանագրային> բառով:

     2/  Նախագծով անհրաժեշտ է նախատեսել 2-րդ կետ, որով նախագիծը հավանության արժանանալուց հետո դրանով սահմանված ժանկետում նախարարին կհանձնարարվի ՀՀ կառավարության աշխատակազմ ներկայացնել նշված ռազմավարությունից բխող միջոցառումների ծրագիր:

  3/ Հաշվի առնելով նախագծի արձանագրային բնույթը՝ նախագծի նախաբանից անհրաժեշտ է հանել <Հայաստանի Հանրապետության կառավարությունը որոշում է> բառերը, իսկ նախագծի վերնագրում և 1-ին կետում նշված <հաստատել> բառն անհրաժեշտ է փոխարինել <հավանություն տալ> բառերով:

    4/ Նախագծին կից հավելվածի 1-ին կետի 2-րդ նախադասությունում <առաջընթաց> բառն անհրաժեշտ է փոխարինել <արագընթաց> բառով՝ ելնելով <Իրավական ակտերի մասին> ՀՀ օրենքի 36-րդ հոդվածի պահանջներից:

     5/ Նախագծին կից հավելվածի 2-րդ կետը <Aerosystems Internantional> բառերից հետո անհրաժեշտ է լրացնել դրանց հայերեն տառադարձությամբ կամ հանել նախագծից՝ ելնելով <Իրավական ակտերի նախագծերի մշակման մեթոդական ցուցումներին հավանություն տալու և ՀՀ կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին> ՀՀ կառավարության  2012 թվականի ապրիլի 5-ի N13 արձանագրային որոշման հավելվածի 103-րդ կետի պահանջներից:
	   Ընդունվել է մասամբ: Քանի որ ՀՀ կառավարության 12.01.2017թ. «Հայաստանի Հանրապետության կառավարության 2017 թվականի գործունեության միջոցառումների ծրագիրը և գերակա խնդիրները հաստատելու մասին» N 122-Ն որոշման հավելված 1-ի 30-րդ կետով նախատեսված է  ներկայացնել ՀՀ կառավարության որոշման նախագիծ: 
Չի ընդունվել;

    Նկատի  ունենալով, որ 2018 թվականին ՀՀ տրանսպորտի, կապի և տեղեկատվական տեխնոլոգիաների նախարարության կողմից նախատեսվում է մշակել «Հայաստանի Հանրապետության տարածքում բազային և շարժական ռադիոմոնիտորինգի համակարգի ներդրման ծրագիրը հաստատելու մասին» ՀՀ կառավարության որոշման նախագիծ:  

Ընդունվել է: 

Կատարվել է համապատասխան փոփոխություն:

Ընդունվել է:

Կատարվել է համապատասխան փոփոխություն:

Ընդունվել է:

Կատարվել է համապատասխան փոփոխություն:








